
Qarabağ və Şərqi Zəngəzur torpaqları  
aqrar dövriyyəyə qaytarılır 

Bu, ölkəmizin ərzaq təhlükəsizliyini  
daha da gücləndirəcək

Qələbədən sonrakı üç il müddətində Qarabağ və Şərqi Zəngəzur iqtisadi 
rayonunda aparılan bərpa–quruculuq işlərinə dövlət büdcəsindən 12 milyard 
manat vəsait ayrılıb. 2024-cü ilin dövlət büdcəsində isə 4 milyard manat vəsait 
nəzərdə tutulub.

Böyük Qayıdışa dair I Dövlət Proq-
ramının icrası üçün sonrakı illərdə 14,5 
milyard manat vəsait nəzərə alınmaqla 
2022-2026-cı illərdə, ümumilikdə, təq-
ribən 30,5 milyard manat məbləğində 
vəsait tələb olunur. Bu barədə Baş na-
zir Əli Əsədov çıxışlarının birində deyib: 
“Qarabağ və Şərqi Zəngəzur iqtisadi ra-
yonlarında həyata keçirilən məqsədyönlü 
və genişmiqyaslı layihələr, vergi, gömrük, 
sosial sığorta, investisiya təşviqi, kredit 
və digər güzəştlər paketi həmin rayon-
ların sürətlə dirçəlməsinə, əhalinin məs-
kunlaşmasına və davamlı iqtisadi aktivli-
yinin təmin olunmasına xidmət edir”.

Nəzərdə tutulan vəsaitin bir hissəsi 
isə Qarabağ və Şərqi Zəngəzur iqtisadi 
rayonlarında kənd təsərrüfatının inkişafı-
na yönəldilir. Sovet dövründə bu torpaq-
larda bol pambıq, taxıl, üzüm, tərəvəz və 
digər kənd təsərrüfatı məhsulları yetiş-
dirilib, heyvandarlıq inkişaf etdirilib. La-
kin bu torpaqlar bir müddət işğal altında 
qalıb. Ermənistanın kənd təsərrüfatı na-
zirinin etiraf etdiyinə görə, Azərbaycanın 
işğal edilmiş torpaqlarında istehsal edilən 
və işğalçı ölkəyə daşınan taxılın miqdarı 
hər il 150 – 200 min ton civarında olub. 
Göstərilən miqdarda taxılın Ermənistana 
daşınması bu ölkənin ərzaq təhlükəsizli-
yinin təmin olunmasında əhəmiyyətli rol 
oynayıb.

Artıq böyük potensiala malik ərazilə-
rin yenidən əkin dövriyyəsinə qaytarılma-
sı ölkədə aqrar sahənin inkişafına yeni 
təkan verməklə bərabər, həm xaricdən 

idxal olunan kənd təsərrüfatı məhsulla-
rının qarşısını xeyli dərəcədə alacaqdır. 
Bu istiqamətdə layihələr həyata keçirilir. 
Regionda tarixən mövcud olan üzümçü-
lük, tütünçülük, baramaçılıq və arıçılıq 
sahələrinin bərpası və genişləndirilməsi 
ilə yanaşı, intensiv meyvəçilik sahəsi in-
kişaf etdirilir. Bu işlər işğaldan azad edil-
miş ərazilərdə minaların təmizlənməsi 
prosesi ilə paralel həyata keçirilir.  

2020-ci ilin noyabr ayından etibarən 
işğaldan azad edilmiş ərazilərdə 118 min 
hektardan çox ərazi minalardan təmizlə-
nib, minlərlə hektar ərazi əkinə cəlb edi-
lib. 

Qeyd edək ki, Qarabağ iqtisadi ra-
yonunda 2022-ci ildə kənd təsərrüfatı 
bitkilərinin cəmi əkin sahəsi 235 min 919 
hektar (azad olunmuş rayonlarda 88 min 
14 hektar ), Şərqi Zəngəzurda isə 43 min 
944 hektar olub. Bu torpaq sahələri su 
ehtiyatları ilə zəngin ərazilərdə yerləşir. 

Bununla bağlı kənd təsərrüfatı nazi-
ri Məcnun Məmmədov bildirib ki, strateji 
əhəmiyyətli su ehtiyatlarının yerləşdiyi 
ərazilərin işğaldan azad edilməsi ilə yeni 
sahələrin suvarılması təmin ediləcək. 
Bütövlükdə ölkədə kənd təsərrüfatının 
inkişafına müsbət təsir göstərəcək. Yəni, 
əkin sahələrinin suvarılması üçün prob-
lem də olmayacaq. 

Qarabağın ümumi su ehtiyatları 2,1 
milyard kubmetr həcmində dəyərləndiri-
lir. Bu ehtiyatlardan səmərəli istifadənin 
təmin edilməsi məqsədilə, ümumilikdə, 9 
ədəd su anbarı və onlardan qidalanan ka-

nalların əsaslı şəkildə yenidən qurulması 
həyata keçirilir. Artıq Xaçınçay, Suqovu-
şan su anbarları bərpa–təmir işlərindən 
sonra istifadəyə verilib. Köndələnçay-1, 
Köndələnçay-2 və Aşağı Köndələnçay su 
anbarlarının yenidən qurulması işləri son 
mərhələsindədir. Anbarlar təmir edilən-
dən sonra bu suların toplanması və qə-
naətlə istifadə edilməsi əsas hədəflərdən 
biridir. Azərbaycan Dövlət Su Ehtiyatları 
Agentliyinin rəsmisi Riad Axundzadə 
deyib: “Təxminən 30 ildir ki, Azərbay-
can Qarabağ və Şərqi Zəngəzur iqtisadi 
rayonları su potensialından istifadə edə 
bilmir. lkəmiz yaxın gələcəkdə bu po-
tensialdan yararlana biləcək .

Bölgənin heyvandarlıq sahəsi üzrə 
də güclü potensialı var.  Qarabağ və 
Şərqi Zəngəzur iqtisadi rayonlarında 
mövcud olan otlaq və biçənəklərlə ya-
naşı, taxıl və yem bitkiləri əkinlərinin də 
genişləndirilməsi hesabına heyvandarlıq 
inkişaf etdiriləcək. Ət və süd məhsulları 
istehsalının proqnozlaşdırılan həcmi xü-
susilə idxal əvəzetməsi baxımından bö-
yük önəm kəsb edəcək. ünki ölkəmizin 
ərzaq bazarının heyvandarlıq məhsulları 
seqmentinin tutumu daha çoxdur və əha-
linin bu məhsullara tələbatının dolğun 
ödənilməsilə bağlı müəyyən çətinliklər 
müşahidə edilir. 

Qarabağda heyvandarlığın inkişaf 
etdirilməsi isə yerli istehsalçılar tərəfin-
dən bazara heyvandarlıq məhsullarının 
təklifinin artımına, sözügedən məhsul-
ların bazar qiymətlərinin azalmasına 
və əhalinin müxtəlif təbəqələrinin daha 
keyfiyyətli qidalanmasına imkan verə-
cəkdir. Bu barədə kənd təsərrüfatı naziri 
Məcnun Məmmədov bildirib ki, Qarabağ 
və Şərqi Zəngəzur bölgələrində mövcud 
olan, təqribən, 350 min hektar örüş-otlaq 
sahələri, əlverişli təbii şərait burada hey-
vandarlığın inkişafı üçün də geniş imkan-
lar yaradır. Nazirin sözlərinə görə, ilkin 
hesablamalar göstərir ki, bu ərazilərdə 
iribuynuzlu heyvanların sayının təqribən 
430 min başa, xırdabuynuzlu heyvanların 
sayının isə 1,6 milyon başa çatdırılması 
mümkündür.

Azərbaycanın işğaldan azad edilmiş 
ərazilərinin potensialından istifadə olun-
ması ölkədə kənd təsərrüfatının inkişafı-
na müsbət təsir göstərəcək, iqtisadiyyatı-
mıza yeni töhfələrini verəcək. lkəmizin 
idxaldan asılılığının azalması isə milyon-
larla dollar valyutanın qənaət edilməsinə 
və ölkəmizin ərzaq təhlükəsizliyinin təmin 
olunmasına gətirib çıxaracaq.

Pünhan ƏFƏNDİYEV  
XQ

“Bu gün bölgələrdə fəaliyyət göstərən qış turizmi komplekslərinin sayı az olduğuna 
görə, rəqabətlilik istənilən səviyyədə deyil. Amma buna baxmayaraq, Qusarda Şahdağ, 
Qəbələdə Tufandağ, Naxçıvanda kurort turizm kompleksi həm yerli, həm də əcnəbi 
turistlərin istifadəsindədir”. – Bu barədə jurnalistlərə açıqlamasında turizm eksperti 
Rəhman Quliyev deyib. 

Ekspert bildirib ki, yaxın gələcəkdə 
Qarabağ bölgəsində, xüsusən də Zəngi-
lan, Kəlbəcər və Laçında relyefə uyğun 
olaraq qış turizmi komplekslərinin daha 
geniş və müasir tipli inşası zəruridir: 
“Həm Qarabağın tanıdılmasına, həm də  

bölgədə turizmin inkişafına və dədə-baba 
torpaqlarına qayıdan sakinlərin məşğul-
luğuna müsbət təsir göstərəcək. Bu gün 
bölgələrdə dağ-xizək kurort komplekslə-
rindən başqa, fəaliyyətdə olan otellər də 
var. Həmin otellərin həftəsonu doluluq 
səviyyəsi, demək olar ki, 100 faizə çatır. 
Bölgələrdə intensiv qar yağması qış tu-

rizminə   marağı daha da artırır. Hesab 
edirəm ki, bölgələrdə, xüsusən də dağ-
lıq zonalarda fəaliyyət göstərən otellərin 
işində ciddi bir problem yoxdur. Əgər 
həmin otellər bu tendensiyanı davam et-
dirsələr, daxili bazarda böyük bir portfel 
əldə edə bilərlər. Eyni zamanda daha çox 
xarici turisti cəlb etmək üçün münbit şə-
rait yaranar”.

Rəhman Quliyev qeyd edib ki, dün-
yada baş verən çaxnaşmaların turizm 
sektoruna da təsir etdiyi dövrdə Azər-
baycanda sabitlik hökm sürür: “Bu da 
ölkə rəhbərliyinin apardığı uğurlu xarici 
siyasətin nəticəsidir. Yaranmış fürsətdən 

səmərəli istifadə bölgələrdə olan otellərə 
daha çox fayda verə bilər. Həm düzgün 
qiymət siyasəti aparmalı, həm də maksi-
mal səviyyədə yüksək xidmət göstərməli-
dirlər ki, gələcəkdə də müştəri bazarlarını 
qoruyub saxlasınlar. Azərbaycan dünya 
turizm bazarında yerini daha da möhkəm-
ləndirməlidir. Bu gün Avropadan Rusiyaya 

turist axınında müəyyən məhdudiyyətlərin 
olması, eyni zamanda Yaxın Şərqdə  ge-
dən müharibələr də turizm məkanı kimi 
bizim ölkəmizi daha da önə çəkir. Biz bey-
nəlxalq standartlara tam uyğun şəkildə 
sağlam turizm rəqabəti sərgiləməklə daha 
da irəli gedə bilərik ki, bu da Azərbaycanın 
iqtisadiyyatına çox müsbət təsir göstərər”.

Qış turizminin 
qaynar çağı

Qədim Naxçıvan torpağı tarix boyu bütün çətinliklərə sinə gərib, Azərbaycanın bu 
dilbər guşəsinin hər qarışı qəhrəman naxçıvanlılar tərəfindən fədakarlıqla qorunub. 
Muxtariyyətimizin qazanılmasında, qorunmasında çox şücaətlər göstərilib. 

Muxtar respublikamızın əsl yüksəlişi 
və bugünkü tərəqqiyə qovuşması lu ön-
dər Heydər Əliyevin adı ilə bağlıdır. tən 
əsrin 90-cı illərində çox mürəkkəb ta-
rixi-siyasi şəraitdə Moskvada nəzarət və 
təqiblərdən yaxa qurtararaq öz xalqının 
köməyinə gələn görkəmli dövlət xadimi 
Heydər Əliyev Bakıda da dönük rəhbər-
lərdən soyuq münasibət görəndə doğul-
duğu torpağa üz tutdu. Naxçıvanlılar lu 
öndəri böyük səmimiyyət və ehtiramla 
qarşıladılar. Üstünü qara buludlar almış 
muxtar respublika əhalisi görkəmli dövlət 
xadiminin zəka və qüdrətinə sığındı.  

Naxçıvanlılar lu Tanrının xalqımızın 
xilası və nicatı üçün qoruyub saxladığı, 
taleyin bu qədim yurd yerinə göndərdiyi 
böyük rəhbərin ətrafında sıx birləşdi, onu 
Naxçıvan Muxtar Respublikası Ali Məcli-
sinin Sədri seçdilər. Naxçıvanda yaşayıb 
fəaliyyət göstərdiyi dövrdə Ümummilli 
liderin reallaşdırdığı müdrik və qətiyyətli 
tədbirlər qısa müddətdə muxtar respub-
likanın etibarlı müdafiəsini təmin etdi, 
dövlət müstəqilliyi ilə bağlı qabaqlayıcı 
addımlar atıldı. 

“Naxçıvan Muxtar Respublikası-
nın 100 illik yubileyinin qeyd edilməsi 
haqqında” Azərbaycan Respublikası 
Prezidentinin 30 dekabr 2023-cü il tarixli 
sərəncamında da deyildiyi kimi: “Naxçı-
vanın davamlı inkişafında Ümummilli li-
der Heydər Əliyevin böyük xidməti vardır. 

lu öndər hakimiyyətə gəldiyi vaxtlardan 
etibarən daim Naxçıvanı diqqətdə sax-
lamış, muxtar respublikanın gələcəyi ilə 
bağlı ən vacib qərarların təşəbbüskarı 
olmuşdur. 

Məhz Heydər Əliyevin uzaqgörən-
liyi sayəsində 1990-cı il noyabrın 17-də 
Naxçıvan Muxtar Respublikasının ali 
qanunverici orqanında Azərbaycan Xalq 
Cümhuriyyətinin üçrəngli bayrağının 
dövlət rəmzi olaraq qəbul edilməsi döv-
rün mürəkkəb ictimai-siyasi proseslərinə 
həlledici təsir göstərmiş və Azərbaycanı 
müstəqilliyə sürətlə yaxınlaşdırmışdır”.

O günlərdə üçrəngli bayrağımızın ilk 
dəfə Naxçıvan Ali Məclisində qaldırılma-
sı, muxtar respublikanın adından “sovet, 
sosialist” sözlərinin çıxarılması, qonşu 
Türkiyə və İranla zəruri əlaqələr yaradıl-
ması lu öndərin təkcə Naxçıvan deyil, 
bütövlükdə, xalqımız qarşısında misilsiz 
tarixi xidmətləri idi. Sonralar Ümummilli 
Liderimiz bununla bağlı naxçıvanlılara 
xitabən deyəcəkdi: “Mən 3 il Naxçıvanda 
yaşamağımı və sizinlə, muxtar respubli-
kanın əhalisi ilə birlikdə işləməyi həyatı-
mın, deyə bilərəm ki, ən parlaq, ən şərəfli 
bir dövrü hesab edirəm”. 

1992–1993-cü illərdə AXC–Müsa-
vat hakimiyyətinin xalqa zidd siyasətinin 
bais olduğu başıpozuqluq dövründə də 

lu öndər Naxçıvanı qorumuş, onu iş-
ğaldan, məhv olmaqdan xilas etmişdir. 
Ümummilli liderin daimi diqqəti, himayə-
si, yerli potensialın hərəkətə gətirilməsi 
ilə ölkədə ilk dəfə Naxçıvanda başladığı 
aqrar islahatlar uğurla həyata keçirildi. 
Mövcud sənaye müəssisələri özəlləş-
dirildi və yenidən quruldu. Yerli ehtiyat-
lara əsaslanan müasir istehsal sahələri 
yaradıldı. Naxçıvan şəhərində, rayon 
mərkəzlərində, yaşayış məntəqələrində 
əsaslı quruculuq işlərinə başlandı. So-
sial-mədəni obyektlər, binalar təmir və 
bərpa edildi, yeni obyektlər tikildi. Təhsil, 
səhiyyə və digər sahələrin inkişafı priori-
tet vəzifəyə çevrildi. 

Əhalinin elektrik enerjisi, qaz, içməli 
su problemi aradan qaldırıldı. Kommu-
nikasiyalar təzələndi, genişləndi. Ra-
bitə-nəqliyyat şəbəkəsi müasirləşdirildi, 
tələbata uyğun quruldu. Muxtar respub-
likanın etibarlı müdafiəsi təmin olundu, 

hərbi quruculuq məsələləri diqqət mərkə-
zində saxlanıldı. Minnətdarlıqla vurğu-
lamaq yerinə düşər ki, həyata keçirilmiş 
misilsiz işlərin hamısında əsas məqsəd 
məmləkətimizin hərtərəfli tərəqqisinə, 
insana qayğıya, əhalinin maddi-rifah ha-
lının, yaşayış səviyyəsinin və şəraitinin 
daha da yaxşılaşdırılmasına yönəlmişdi. 

Naxçıvanlılar yaxşı bilirlər ki, Heydər 
Əliyev şəxsiyyəti olmasaydı, Naxçıvan 
yaşayaraq bugünkü günə gəlib çata, 

onun muxtariyyəti və ərazisi qorunub 
saxlanıla bilməzdi. Biz buna görə daim 

lu öndərə borcluyuq. Əldə olunmuş 
uğurlar və nailiyyətlər dahi rəhbərin yolu-
na sədaqətin nəyə qadir olduğunun daha 
bir göstəricisinə çevrilmişdir. 

lu öndər Heydər Əliyevin Naxçıva-
nın muxtariyyət statusunun qorunması, 
muxtar respublikanın yubileylərinin keçi-
rilməsi istiqamətində həyata keçirdiyi təd-
birlər  dahi rəhbərin bu qədim yurd yerinə 
qayğısının ifadəsi idi və Naxçıvan Muxtar 
Respublikasının 80, 85, 90, 95 illik yubi-
leylərinin ölkəmizdə geniş qeyd olunması 
bunun bariz nümunəsidir. 

Son 20 ildə dövlət başçısı 15 dəfə 
muxtar respublikamıza səfər etmiş, qə-
dim diyarımızın sosial-iqtisadi inkişafının 
sürətləndirilməsinə dair müxtəlif sərən-
camlar, Dövlət proqramları imzalanmış-
dır. “Naxçıvan Muxtar Respublikasının 

100 illik yubileyinin keçirilməsi haqqın-
da” sərəncam imzalaması isə əsl bay-
ram ərməğanı oldu. sərəncamda deyilir: 
“Naxçıvan Muxtar Respublikası bu gün 
dövlət proqramlarını və infrastruktur la-
yihələrini uğurla gerçəkləşdirir, ölkənin 
iqtisadi qüdrətinin artırılmasında və intel-
lektual potensialının gücləndirilməsində 
yaxından iştirak edir. Hazırda Naxçıvan 
beynəlxalq miqyaslı mötəbər tədbirlərin 
ardıcıl keçirildiyi məkanlardandır. Azər-

baycanın ətraf mühitin mühafizəsinə 
yönəlmiş fəaliyyəti çərçivəsində muxtar 
respublika yaşıl enerji zonası elan olun-
muşdur. Naxçıvan Muxtar Respublikası 
ilə nəqliyyat imkanlarının genişləndiril-
məsi istiqamətində işlər davam etdirilir”.

Naxçıvanın uğurları ilbəil artmaqda-
dır. Həyatın bütün sahələrində müvəf-
fəqiyyətlər qazanılır, diyarın hərtərəfli 
inkişafı təmin edilir. Muxtar respublikada 
həyata keçirilən quruculuq, abadlıq və 
yenidənqurma işləri Azərbaycan Res-
publikasının Prezidenti cənab İlham 
Əliyevin gecəli-gündüzlü məqsədyönlü 
fəaliyyətinin məntiqi nəticəsidir. Onun bu 
diyara tarixi səfərləri, ərazi bütövlüyü və 
təhlükəsizliyi üçün gördüyü işlər və həlli 
vacib olan digər məsələlərin həyata ke-
çirilməsi Naxçıvanın hərtərəfli inkişafını 
təmin etmiş, regionu çiçəklənən diyara 
çevirmişdir.

Naxçıvanın muxtar respublika statusu 
bu bölgənin 100 illik tarixi taleyində, onun 
ərazisinin qorunub saxlanılmasında və 
təhlükəsizliyinin təmin edilməsində çox 
mühüm rola malik olmuşdur. Bu illərdə 
Naxçıvan Muxtar Respublikası Azərbay-
canın iqtisadi qüdrətinin yüksəlməsinə və 
hərtərəfli inkişafına da öz layiqli töhfəsini 
vermişdir. lkə Prezidentinin dediyi kimi: 
“Milli istiqlaliyyət yolunda Naxçıvanın at-
dığı cəsarətli addımlar bütün Azərbaycan 
xalqı tərəfindən rəğbətlə qarşılanmış, 
respublikada cərəyan edən ictimai-siyasi 
proseslərə öz müsbət və həlledici təsirini 
göstərmişdir. Naxçıvan Muxtar Respubli-
kası bu gün milli dövlət quruculuğu pro-
sesinin fəal iştirakçısı olub, ölkəmizin iq-
tisadi qüdrətinin artırılması və intellektual 
potensialının gücləndirilməsinə dəyərli 
töhfələr verir”.

Artıq Naxçıvan muxtariyyətinin 100 
yaşının müxtəlif tədbirlərlə qeyd olun-
masına start verilib. Şübhəsiz ki, hamı-
mız üçün əziz olan bu il də Naxçıvanda 
hərtərəfli inkişaf təmin olunacaq, abad-
lıq-quruculuq işlərinin həcmi, sosial-iqti-
sadi inkişaf dinamikası və əhalinin rifah 
halı daha da artacaq, 100 ilin Naxçıvanı 
tariximizə daha bir yüksəliş və tərəqqi 
dövrü kimi yazılacaqdır. Bütün bunlar 
onu göstərir ki, Naxçıvan Muxtar Res-
publikasının yaradılması Azərbaycanın 
siyasi tarixinin mühüm əhəmiyyətli ha-
disəsidir. lu öndərin “Mən istəyirəm ki, 
mənim arzum, istəklərim, Azərbaycan 
dövləti haqqında, müstəqil Azərbayca-
nın gələcəyi haqqında və Azərbaycanın 
ayrılmaz tərkib hissəsi olan Naxçıvan 
haqqında planlarım, arzularım yerinə ye-
tirilsin” sözləri indi xoş bir arzu çərçivə-
sindən çoxdan çıxmış və bu günümüzün 
möhtəşəm reallığına çevrilmişdir.

Bəli, lu öndərimizin Azərbaycan 
haqqında, Naxçıvan haqqında arzuları, 
planları Onun layiqli davamçısı, dövlət 
başçısı tərəfindən uğurla reallaşdırılır. 

lkə başçısının Naxçıvanın çiçəklənmə-
si uğrunda mühüm qərarlarından biri də 
muxtar respublikada müasir idarəetmə 
sisteminin tətbiq olunmasıdır. Xalqın if-
tixarına çevrilən ölkə Prezidentinin gün-
dəlik diqqət və qayğısı ilə əhatə olunan 
qədim Naxçıvan diyarında bu gün yeni 
bir həyat çağlayır, dövlət başçısının Nax-
çıvanın kiçik problemlərinə belə böyük 
həssaslıqla yanaşması hər birimizin ürə-
yini dağa döndərir. 

Tarix boyu başı çox bəlalar çəksə də, 
dəfələrlə yüksəliş dövrü yaşamış, zən-
gin mədəni irs yaratmış qədim Naxçıvan 
muxtariyyətinin 100-cü ali təntənəsini 
yaşayaraq bugünkü inkişafı ilə möhkəm 
köklər üstündə qol-qanad atıb daha xoş 
sabahına doğru inamla irəliləyir. 

Məhəbbət MİRZƏYEVA, 
Şərq qapısı  qəzetinin əməkdaşı

Naxçıvan

Naxçıvan Muxtar Respublikası – 100

Qədim diyarın  
1 əsrlik yeni tarixi


